
Shri Bhairava Tandava Stotram

శ్రీభైరవతాణ్డవస్తోత్రమ్   

శ్రీగణేశాయ  నమః ।
శ్రీఉమామహేశ్వరాభ్యాం  నమః ।
శ్రీగురవే  నమః ।
శ్రీభైరవాయ   నమః ॥
అథ శ్రీభైరవతాణ్డవస్తోత్రమ్     ।
ఓం చణ్డం  ప్రతిచణ్డం   కరధృతదణ్డం  కృతరిపుఖణ్డం  సౌఖ్యకరం
లోకం సుఖయన్తం విలసితవన్తం ప్రకటితదన్తం  నృత్యకరమ్ ।
డమరుధ్వనిశఙ్ఖం  తరలవతంసం మధురహసన్తం లోకభరం
భజ భజ భూతేశం ప్రకటమహేశం  భైరవవేషం  కష్టహరమ్  ॥ ౧॥
చర్చితసిన్దూరం  రణభూవిదూరం దుష్టవిదూరం  శ్రీనికరం
కిఙ్కిణిగణరావం త్రిభువనపావం  ఖర్ప్పరసావం పుణ్యభరమ్ ।
కరుణామయవేశం సకలసురేశం ముక్తసుకేశం పాపహరం
భజ భజ భూతేశం ప్రకటమహేశం  శ్రీభైరవవేషం   కష్టహరమ్  ॥౨॥
కలిమలసంహారం మదనవిహారం ఫణిపతిహారం శీఘ్రకరం
కలుషం శమయన్తం పరిభృతసన్తం మత్తదృగన్తం శుద్ధతరమ్  ।
గతినిన్దితకేశం  నర్తనదేశం స్వచ్ఛకశం సన్ముణ్డకరం
భజ భజ భూతేశం ప్రకటమహేశం  శ్రీభైరవవేశం   కష్టహరమ్  ॥ ౩॥
కఠినస్తనకుమ్భం సుకృతం సులభం కాలీడిమ్భం ఖడ్గధరం
వృతభూతపిశాచం స్ఫుటమృదువాచం స్నిగ్ధసుకాచం  భక్తభరమ్ ।
తనుభాజితశేషం విలమసుదేశం కష్టసురేశం  ప్రీతినరం
భజ భజ భూతేశం ప్రకటమహేశం  శ్రీభైరవవేశం   కష్టహరమ్  ॥ ౪॥
లలితాననచన్ద్రం  సుమనవితన్ద్రం  బోధితమన్ద్రం  శ్రేష్ఠవరం 
సుఖితాఖిలలోకం పరిగతశోకం శుద్ధవిలోకం  పుష్టికరమ్  ।
వరదాభయహారం తరలితతారం క్షుద్రవిదారం  తుష్టికరం

భజ భజ భూతేశం ప్రకటమహేశం  శ్రీభైరవవేషం   కష్టహరమ్  ॥ ౫॥
సకలాయుధభారం విజనవిహారం సుశ్రవిశారం  భ్రష్టమలం 
శరణాగతపాలం మృగమదభాలం సఞ్జితకాలం  స్వేష్టబలమ్  ।
పదనూపూరసిఞ్జం  త్రినయనకఞ్జం   గుణిజనరఞ్జన  కుష్టహరం
భజ భజ భూతేశం ప్రకటమహేశం  శ్రీభైరవవేషం   కష్టహరమ్  ॥౬॥
మర్దయితుసరావం  ప్రకటితభావం  విశ్వసుభావం జ్ఞానపదం
రక్తాంశుకజోషం పరికృతతోషం నాశితదోషం సన్మతిదమ్ ।
కుటిలభ్రుకుటీకం  జ్వరధననీకం విసరన్ధీకం  ప్రేమభరం
భజ భజ భూతేశం ప్రకటమహేశం  శ్రీభైరవవేషం   కష్టహరమ్  ॥ ౭॥
పరినిర్జితకామం  విలసితవామంయోగిజనాభంయోగేశం
బహుమద్యపనాథం గీతసుగాథం కష్టసునాథం  వీరేశమ్ ।
కలయన్తమశేషం భృతజనదేశం నృత్యసురేశం వీరేశం
భజ భజ భూతేశం ప్రకటమహేశం  శ్రీభైరవవేషం   కష్టహరమ్  ॥౮॥
ఇతి శ్రీభైరవతాణ్డవస్తోత్రం     సమ్పూర్ణమ్  ॥

